
GOUVÈNÈ CUOMO ANONSE AVANTAJ FISKAL POU AGRIKILTÈ YO KI ENKLI 
NAN BIDJÈ EGZEKITIF ANE FISKAL 2021 AN  

  
Esklizyon revni pou agrikiltè yo ak pwopriyetè endividyèl yo te triple soti nan 5% 

rive nan 15%  
  

Envestisman nan avantaj sou kredi fiskal yo te elaji pou tout biznis yo ki gen sous 
revni prensipal yo ki soti nan operasyon agrikòl  

  
  
Gouvènè Andrew M. Cuomo te anonse jodi a ke Bidjè Egzekitif Ane Fiskal 2021 an gen 
ladan yon ekspansyon sou esklizyon revni aktyèl pou agrikiltè yo ak pwopriyetè 
endividyèl yo epi yon ekspansyon pou posibilite ranbousman envestisman kredi fiskal 
pou plis biznis agrikòl ka kalifye.  
  
"Agrikilti rete yon endistri enpòtan nan New York e nou angaje pou ede agrikiltè yo ki 
ede nou tout mete manje sou tab nou", Gouvènè Cuomo te deklare. "Biznis sa yo se 
motè ekonomik pou kominote lokal yo epi avèk refòm enpòtan sa yo, n ap envesti nan 
yon Empire State ki pi djanm pou tout moun."  
  
Bidjè Egzekitif la triple soustraksyon AGI (Revni Brit Ajiste) revni biznis pwopriyetè 
endividyèl ak agrikòl ki egziste soti nan 5 pousan rive nan 15 pousan. Sa pral ranfòse ti 
biznis yo ki gen yon revni anyèl ki se 250,000 dola oswa pi piti epi k ap peye taks atravè 
taks sou revni pèsonèl. Bidjè a elaji tou posiblite ranbousman envestisman kredi fiskal 
yo ki aktyèlman ofri sèlman bay nouvo biznis yo pou tout kontriyab yo ki gen sous revni 
prensipal yo ki soti nan operasyon agrikòl yo ka kalifye, sa ki ap pèmèt yo resevwa tout 
avantaj sou kredi yo jwenn yo.  
  
Bati sou avantaj fiskal enpòtan sa yo, bidjè a kontinye sipòte endistri agrikòl la nan nivo 
ki enpòtan atravè finansman pou asistans lokal. Gouvènè a te pwopoze yon bidjè 27.4 
milyon dola pou garanti lavni agrikilti nan Eta New York.  
  
Finansman sa fondamantal pou reyisit yon seri pwogram ki bay asistans teknik 
espesyalize, rechèch, edikasyon agrikòl, devlopman mendèv ak inisyativ maketing pou 
kominote agrikòl la. Sa gen ladan NY FFA, Pro-Dairy, rechèch ak devlopman sou 
espesifik ak pwodui yo nan Cornell, finansman pou pwogram Soti nan Fèm Agrikòl ale 
Lekòl (Farm-to-School) ak lòt.  
  
Bidjè Egzekitif la ap ogmante limit depans pou distri lekòl yo k ap achte manje lokal pou 
dejene ak manje midi atravè Pwogram federal sou Nitrisyon Timoun yo. Chanjman sa 
pral bay lekòl yo plis feksibilite nan reyalize objektif Gouvènè a pou lekòl yo ka 



 

 

apwovizyone 30% nan atik meni yo apati fèm agrikòl lokal yo nan kad inisyativ Okenn 
Elèv Pa rete Grangou (No Student Goes Hungry) a.  

Lòt nouvèl disponib sou sitwèb www.governor.ny.gov 

